
Torrealdaik puntua jarrita 

Joseba Intxaustiri 
— Buru-belarri ibili zara, beste 

batzuekin batera, «Euskal Hitz» 
Euskararen I. Erakusketa Oroko-
rra asmatzen eta antolatzen. 

Ez al duzu uste erakusketa hau 
II. Euskal Mundu-Biltzarraren 
euskalduntasuna lejitimatzeko 
erabiliko dela? 

L ejitimazio-betekizun hori ere izan duen, edo izango 
duen, ala ez, arazo guztiz marjinala da lanean ibili garenon-

tzat. Erakusketa bat, handiena izanik ere, beti da mikropoli-
tikako anekdota bat, eta ez gehiagorik. Baina esanahi zaba-
lagoko sintoma bat ere izan liteke. Bestalde, interpretazioe-
tatik baino hobeki defini liteke, nik uste, bere edukinetatik 
«Euskal Hitz». Euskarari buruzko diskurtsu berritu bat gizar-
teratzea, besteak beste, erabat premiazkoa ikusi dugu. Ez 
dut dudarik: «Euskal Hitza»ek lagundu egin die Biltzar era-
tzaileei biltzar-oihartzunak gizartera pasatzen; baina, hain 
zuzen, egokiera horri esker egin da «Euskal Hitz», eta ho-
nek, seguraski, Biltzarrak baino bizitza luzeagoa izan leza-
ke, herritarragoa, eta herri-mailan hizkuntz plangintza bete-
raztean emankorragoa eta beregaina. Beldurrez begiratzen 
ditugun arrisku eta errealitate eskasago posible haiek, sortu-
ko balira, praxi irekiago batekin gelditu beharko ditugu, edo 
ez dugu, bestela, behar den abiadan aurrera egingo euskara-
ren agonia aurrean garaiz ibiltzeko. Agintarien eta euskal-
tzalegoaren arteko harremanen birmoldaketa hasiko bage-
nu, guztion ametsetako plangintza lehenago etorriko litzate-
ke, eta errazkiago beteko. Nork daki: beharbada, «Euskal 
Hitz»ekin ere hasi da elkar hizketa erosoago bat. 




